
doewa hari, ada jang sampe tiga hari baroe mati; ada djoega jang sampe saminggoe.“

„Nah, itoe kabetoelan sekali boeat kita; loe pergi tanja sadja ratjoen jang boeat tiga hari, itoe soeda sampe tjoekoep; tanja biar teges ratjoen apa na-manja, nanti goea jang pergi tjari.“

„Dia ada simpan sedia; bilangin tentoe dia eng-ga maoe; kaloe engga kenal baek djoega tentoe dia engga nanti kasi.“

„Tapi loe tentoe kenal baek sama dia, boekan?“

„Kalo saia jang minta tentoe dia nanti kasi, sebab saia kenal dia dari ketjil. Ja, sekarang saia inget: kaloe pakeh ratjoen jang dia poenja, biar bagimana djoega engga nanti bisa kataoean, sebab dibikinnja dari dadonanan; kaloe ditjampoerin di obat nanti djadi saroe betoel-betoel.“

„Engga, besok sadja loe pergi minta itoe ratjoen; brapa doeis misti kasi sama dia? Eh-i ka, kabe-toelan goea lagi engga poenja doeit lagi......“

„Engga, sekarang troesa doeit djoega boleh, asal sadja nantinja kasi dia biar banjakan. Itoe barang sabetoelnja boekan dia memang perloe boeat djie-wal. Pa Moengkir djadi doekoen djoega dia, sebab dia bisa bikin kontauw, -djadi kapal bangsat. djoega dia; kaloe ada orang jang dia sakit hati lantas dia pakeh akal boeat ratjoenin.“

„Do kaloe begitoe loe ada kenal orang jang bisa maen kongtauw! nanti salah-salah goea lago loea kongtauwin.“

